
Ụmị edemede 

Mmebeokwu nwere ụzọ dị iche iche ọ na-agbaso, nke mgbanwe, nke mgbatị na nke 

mmepụta okwu . Mana nke anyị ga-eme nchọcha na ya ebe a bụ nke mmepụta okwu. 

Isiokwu nchọcha anyị bụ “Ntụcha ọrụ Nsonazụ Mgbatị na Mmebeokwu Ntimiwu 

N’Igbo”. Ebumnuche kpalitere nchọcha a bụ ịchọputa ihe ndị a: ihe bụ mmebeokwu 

Igbo, ihe bụ mkpụrụasụsụ n’Igbo, ụdị mkpụrụasụsụ e nwegasịrị n’Igbo, ihe bụ nsonazụ 

mgbatị nakwa ka e si eji ha emepụta okwu ntimiwu. ụdị usoro a gbasoro wee mee 

nchọcha a bụ nke nkọwa, wee jiri Atụtụ Mmebeokwu (Construction Morphology 

Theory) dozie ụzọ nchọcha a. A chọpụtara na mmebeokwu bụ otu ngalaba amụmamụ 

di n’ime sayensị asụsụ nke a na-amụ n’asụsụ ọ bụla tụmadụ n’asụsụ Igbo. Nchọpụta 

gosikwara na mkpụrụasụsụ bụ irighiri okwu pekarịsịrị mpe ma nwee nghọta. A 

chọputakwara na e nwere ụdị mkpụrasụsụ abụọ, nke nnọrọonwe na nke ndabe. 

Nchọpụta a gosikwara na nsonazụ mgbatị bụ dị nsonazụ ọ ga-abụ e tinye ha n’okwu, 

ha agbatia nghọta okwu ahụ n’agbanweghị nkejiasụsụ okwu ahụ dị na ya. A chọpụtara 

ka e si eji nsonazụ mgbatị emepụta okwu ntimiwu. A na-atụ anya na onye ọ bụla 

gụchara ọrụ a, agaghizi enwe ihe mgbagwoju anya n’ihe banyere itinye ntimiwu na 

nsonazụ n’okwu Igbo. 

 

1.0. Okwu mmalite 

Nsonazụ bụ mgbakwunye ndi a na-agbakwụnyegasị n’ogwe ngwaa ma ọ bụ n’isingwaa 

iji gbanwe, gbatia ma ọ bụ agbanwe nghọta ngwaa ma ọ bụ mkpụrụokwu dị na ha. Ha 

so n’otu n’ime mgbakwụnye a na-emeputa na mmebeokwu Igbo. Ọnụogụ ha, ụdịdị ha 

nakwa ọrụ ha na-arụ na-apụta ihe n’asụsụ ọbụla. 

 

Nsonazụ dịka otu n’ime mọfịm ndabe pụtara na ha e nweghị ike ị kwụrụ onwe ha 

n’usorookwu Igbo. Ha na-atadosi onwe ha n’isingwaa ma ọ bụ ogwe ngwaa. N’ụfọdụ 

asụsụ, nkejiasụsụ ụfodụ dịka aha, ngwaa, nkọwa na nkwuwa na-anabata nsonazụ. E 

nwekwara ike ịgbakwunyere ha irighiri okwu wee mepụta ụdị okwu ọhụrụ ma 

mepụtakwa nghọta okwu nsonazụ mgbatị nke ọ bụ ya bụ isi sekpụ ntị na nchọcha a. ọ 

bụkwa otu n’ime mgbakwụnye nke a na-abakwụnye ozigbo e tinyechara isingwaa ma 

Ọ bụ mkpụrụokwu. Na mmebeokwu Igbo, nsonazụ bụ naanị n’azụ isingwaa ka a na-

ahụkarị ya. N’asụsụ Igbo, ọ bụ sọ na ngwaa ka a na-ahụkarị ha. Ebumnuche anyi jiri 

mee nchọcha a bụ ichọpụta ihe bụ mmebeokwu Igbo nakwa ihe bụ mkpụrụasụsụ 

n’Igbo. A ga-achọpụtakwa ụdị nsonazụ e nwegasịrị n’Igbo ma nyekwa nkọwa ihe bụ 

nsonazụ mgbatị. A ga-atụlekwa etu a ga-esi ji  nsonazụ mgbatị were mepụta okwu 

ntimiwu n’Igbo. Usoro anyi ga-agbaso were mee nchọcha a ga-abụ nke nkọwa. Atụtụ 

a ga-agbado ụkwụ na ya wee mee ya bụ atụtụ mmebeokwu (Theory of Construction 

Morphology). ọ bụ atụtụ ga na-amụnye ọkụ a ga-eji na-eme nchọcha a.  

N’iji hụ na edemede nchọcha a gara nke ọma, e kewara ya ụzọ anọ. Nkebi nke mbụ bụ 

maka okwu ndabanye. Ebe a ka a ga-akọwa Isiokwu nchọcha. Nkebi nke abụọ bụ maka 

ntulegharị agụmagụ. N’ebe a ka a ga-atulegharị ihe ndị ọkachamara derela gbasara 

Isiokwu a. Ọ bụ na nkebi nke atọ ka a na-eleba na ntụcha nchocha, ọ bụ ebe a ka a ga-

enyocha ma tụchaa ihe ndị a tulegharịrị, iji nweta nchọputa nchọcha. Nkebi nke anọ 

bụ maka nchịkọta nchọputa nchọcha na mmechi.   

 

Olile anya e nwere gbasara edemede nchọcha a bụ na ọ ga-eso kpalite mmụọ ndị Igbo 

n’ilebanye anya gbasara mmebeokwu. A tụrụ anya na ndị a mabeghị maka 

mkpụrụasụsụ ga-enwe mmasị ime ọmụmụ na ya. Edemede a ga-eme ka ndị Igbo bido 

inwe mmasị n’ụtọasụsụ. Ụmụ akwụkwọ ga-enwekwazi mmasị na-etu e si etinye 

nsonazụ mgbatị ma nwee ike itinye uchu n’ọmụmụ asụsụ Igbo kachasị na ụtọasụsụ. 

 

2.0: Ntụlegharị Agụmagụ 

N’ebe a ka anyị tulere ihe ndị odee dị iche iche dere gbasara asụsụ, sayensị asụsụ, 

mmebeokwu, mkpụrụasụsụ, mgbakwunye na atụtụ mmebeokwu.   

 

2.1: Ntulegharị Atụmatu:  

N’ebe a a, anyị ga-eleba anya n’ihe ndị odee dị iche iche derela banyere isiokwu 

nchọcha  

 

2.1.1: Asụsụ  

Asụsụ Igbo so n’otu asụsụ kachasị dị mkpa n’ala anyị bụ Nigeria. Onye jiri nwanyọọ 

lechaa uru dị n’asụsụ anya na ka asụsụ si abanye n’ihe niile mmadụ na-eme na ndụ, 

agahị enwe ihe ịtụ n’anya gbasara ihe a ga-eji nwee usoro ọmụmụ nke isi sekpụ ntị ihe 

ọ na-akọwa maka ya bụ asụsụ. Ewelukwa na Okafọ kọwara asụsụ sị na ọ bụ ụzọ ndị 

mgbe ochie chepụtara ka mmadụ na ibe ya wee na-ekwurịka okwu ma na-agwarịta ibe 

ha ihe a chọrọ ka ha mata. Ngoesi (2004) kọwara asụsụ dịka mkpụrụokwu nwegasịrị 

nghọta ndị e nwere ike ịsụ asụ, dee ede ma ọ bụ gụọ agụọ, mee ka a mata ebumnobi 

mmadụ. (ọfọmata,2012) gara nihu kwuo  na ọ bụrụ na asụsụ adịghị, mmadụ na ibe ya 

inwe mmekọrịta ga-ahịa nnukwu ahụ, na ọ bụ asụsụ ka eji eme ihe dum mmadụ na ibe 

ya na-eme.  O kwukwara na mmadụ na onye anaghị asụ asụsụ ya ma ọ bụ onye amaghị 

asụsụ ya, ga-ahịa ha abụọ arụ ịnọkọ, kpakọọ mekọkwaa. 

 

2.1.2: Sayensị Asụsụ. 

Usoro ihe omụmụ na-amụ asụsụ ka anyị na-akpọ lingwistiik. Lingwistiik bụ sayensị 

ọmụmụ asụsụ kere onwe ya ụzọ dị iche iche mana nke anyị ga-eleba anya na ya bụ 

mmebeokwu Igbo. Anagbogu na ndị ọzọ (2010) kọwara na Lingwistiik bụ ọmụmụ 

asụsụ n'ụzọ sayensị nke bụ iji akọrọngwa dị iche iche nke sayensị wee eme nchọpụta. 

Abịa na nkọwa ndị odee a derela anyị chọpụtara na ọ bụ n'ime asụsụ ka sayensị asụsụ 

siri pụta. Ndị Igbo na-ekwu sị na ọ bụ anyụkọọ amịrị ọnụ, ọ gbaa ụfụfụ ya mere ihe 

na-ebute mmebeokwu Igbo bụ ịkpọkọta mkpụrụedemede ọnụ. ọmụmụ metutara ka e 

si ekpokọta mkpụrụedemede ọnụ ka a na-akpọ mmebeokwu (mọfọlọjị). 

2.1.3: Mmebeokwu 

Ume, Ezikeojiakụ na Nwaozuzu (1989) kọwara mmebeokwu dịka “ihe ọmụmụ gbasara 

mkpụrụasụsụ na otu ha si ejikọ emebe mkpụrụokwu”. Anagbọgụ, Mba na Eme (2001) 

kwuru na mmebeokwu gbasara onwe ya n’ụdị ọkpụrụkpụ mmebeokwu nakwa nghọta 

ha. Ajụjụ mmebeokwu na-aza bụ kedụ mpaghara pekarịchara mpe ma nwee echiche 

n’asụsụ. Agbaedo (2000) n’aka nke ọzọ kwuru na “mmebeokwu bụ ihe ọmụmụ 

gbasara mmebe”. O na-amụ ihe omimi dị n’ime okwu na ka okwu siri kwụrụ. Ya bụ 

na mmebeokwu bụ ọmụmụ na-amu etu e si emebe okwu. Ọ bụ ọmụmụ na-akọwa etu 

e si emebe okwu ka a na-akpọ mmebeokwu (mọfọlọjị). 

 

Ejele (1996), kọwara na mmebeokwu na-amụ gbasara etu e si emepụta mkpụrụokwu 

site n’ịgbaso iwu emepụta okwu were emebe okwu. Radford (1997), n’aka nke ya 

kọwara mmebeokwu dị ka ọmụmụ na-egosi etu e si eji irighiri okwu emepụta okwu 

nke a kpọrọ mkpụrụasụsụ. Ọzọkwa, Matthews (1991), kwuru na ọ bụ ngalaba ụtọasụsụ 

nke na-enye ọmụmụ n’imepụta okwu. ọmụmụ a na-egosi etu esi emepụta asụsụ na 

usoro mmepụta okwu bụ asụsụ. Nkọwa enyere mmebeokwu n’ebe a, na-egosi na ọrụ 

ya bụ mmepụta okwu a na-ewetagasị n’irighiri okwu nke ha si na ya pụta. Ọ dị usoro 

iwu abụọ a na-agbaso n’asụsụ nke pụtara na mkpụrụedemede a na-agbakwụnye were 

nweta okw ọhụrụ. Ha ga-agbasoriri iwu e ji emepụta mkpụrụokwu n’asụsụ. 

 

 2.1.4: Mkpụrụasụsụ. 

Mkpụrụasụsụ (mọfịm) bụ mpaghara mkpụrụokwu dịkarịchara nta ma nwee nghọta e 

nwere n’asụsụ ọbụla. ọ bụghị mgbe niile ka ọ na-abụ mkpụrụokwu n’onwe ya. Otu 

okwu nwere ike bụrụ otu mkpụrụasụsụ ma ọ bụ karịa. Mkpụrụasụsụ bụ mpaghara 

grammar ma ọ bụ ụtọasụsụ. ọ kwesịrị ka a kowaa grama mkpụrụasụsụ ma o bụ 

ụtọasụsụ dịka Ikekaonwụ na ndị otu ya (1999:44) kọwara usoro “generative grammar” 

bụ nkọwa na ọmụmụ iwu na-achọpụta banyere iwu na-achị asụsụ ọbụla. Iwu ndị a 

metụtara nkọwa, njikọ, mkpọpụta na nghọta mkpụrụokwu na ndokọ ha n’ebe ha dabara 

n’usoro ndị new asụsụ ahụ. Ọmụmatụ:  

i) i + s + i → isi 

ii) ụ + l + ọ →ụlọ 

iii) o + s + i + s + i → osisi 

iv)  

Otu okwu nwere ike ịbụ otu mọfịm ma ọ bụ karịa. Nkerisi e mere n’elu dị oke mkpa 

maka na ọ bụ mkpụrụụdasụsụ na-emebe mkpụrụasụsụ ma ọ bụ mọfịm. Dika ọfọmata 

(2004:65) kọwara na mkpụrụasụsụ nwere ụda na nghọta agaghị eme ya ka ọ bụrụ 

mkpụrụokwu kama ọ na-enyere mkpụrụasụsụ aka ịhụ na mkpụrụokwu na nghọta ya 

zuru oke nke ọma iji maa atụ, ka anyị lebaa anya n’okwu ndị a: ji, ede, osisi na 

ọghịrịgha. Okwu ndị a e depụtara, ọ bụ ezie na ha niile bụcha otu mkpụrụasụsụ, ma 

n’agbanyeghị na e kerisiri okwu ndị a site na mkpụrụụda dokọrọ ọnụ mebe ha, ha 

bụkwa otu okwu  n’otu n’otu mana nkejiokwu dị na ha abụghị otu. Nke a na-egosi na 

okwu ụfọdụ nwere ike ịbụ naanị otu mọfịm ma ọ bụ mkpụrụasụsụ. Mkpụrụasụsụ nwere 

ike bụrụkwa naanị otu nkejiokwu abụọ ma ọ bụ karịa dịka anyị hụrụ n’ọmụmatụ di 

n’elu. Ihe a na-akowa ebe a bụ na dịka mmewere otu okwu n’asụsụ Igbo nwere ike ịbụ 

otu  nkejiokwu otu mkpụrụasụsụ ma ọ bụ karịa, etu a ka mmewere mkpụrụasụsụ nwere 

ike bụrụ otu nkejiokwu ma ọ bụ karịa. Na nkọwa nke ya, Agbedo (2000) rụtụrụ aka na 

mọfịm nwere ike ịbụ otu mkpụrụokwu ma ọ bụ irighiri okwu dị n’ime otu 

mkpụrụokwu. N’aka nke ha, Anagbọgụ na ndị ọzọ (2001) kọwara mkpụrụasụsụ dịka 

mpaghara okwu dịkarịsịrị nta ma nwee nghota kwụụrụ onwe ya n’asụsụ ọbụla. 

Emenanjọ (2010) kọwara mkpụrụasụsụ dịka irighiri okwu kacha dị ntakịrị ma nwee 

nghọta nke aka ya n’asụsụ ọbụla. Ọ kọwakwara na ọ bụ ya kpatara na sayensị ụtọasụsụ 

a naghị elekwa anya na mkpụrụokwu maka na otu mkpụrụokwu nwere ike nwekarịa 

otu mkpụrụasụsụ n’ime ya. Ọ hịara ahụ ịkọwa nke ọma n’otu ụzọ ozigbo mmadụ ga-

ekwekọrịta na ya, ihe otu mkpụrụokwu pụtara. Otu mọfịm nwekwara ike ịbụ otu 

mkpụrụokwu mana ọ bụghị mkpụrụokwu niile pụtara otu mọfịm. 

 

N’aka nke ọzọ, Ewelụkwa na ọkafọ (2018) kọwara mkpụrụasụsụ dịka amụ irighiri 

okwu e satire na mkpụrụụdaasụsụ wee mepụta. Ọ bụ mkpụrụụdaasụsụ abụọ ma ọ bụ 

karịa e jikọtara ọnụ na-emebe mkpụrụasụsụ. Umeọdịnka (2020:11) kọwara 

mkpụrụasụsụ dịka ụmụ irighiri okwu pekarịsị mpe ma nwee nghọta na mmebeokwu 

Igbo. 

 

Na mmebeokwu Igbo, agaghị ekwu maka nsonazụ n’arụtụghị aka na ngwaa nke asụsụ 

ha si na ya apụta. Nke a pụtara na nsonazụ na agbado mkpọrọgwụ na ngwaa ha siri na 

ya pụta. Nke a gosiri na ngwaa dị oke mkpa n’asụsụ ha si na ya maka agwa ha na-akpa 

na mmebeokwu. 

Mba (2011) kọwara asụsụ ọbụla bụ asụsụ ngwaa nke ndị ọzọ kwadokwara dịka 

Nwachukwu 1978, 1983, Anọka 1983, Emenanjọ 1978. Nke a bụ uru ngwaa baara 

ụtọasụsụ n’asụsụ ọbụla. Ngwaa dịkarịsịrị mkpa na mmepụta mgbakwụnye. 

 

N’aka nke ọzọ, nsonazụ so n’otu n’ime mgbakwụnye n’asụsụ Igbo. Mgbakwụnye so 

n’otu ihe kachasị pụta ihe na mmebeokwu Igbo nke na-eme ka e kewapụta 

mkpụrụokwu pekarịsịrị mpe nke a ga-eji emepụta okwu ọhụrụ. Green na Igwe, (1965) 

kọwara na nsonazụ bụ ngwaa mebere ya. Ha kọwakwara na itinye nsonazụ n’ọrụ bụ iji 

ngwaa arụ ọrụ. Emenanjọ (1978) na nkọwa ya, kọwara na a na-ahụ nsonazụ naanị na 

ngwaa dịka otu n’ime ngalaba ngwaa. Emenanjọ n’aka nke ya kere nsonazụ ụzọ abụọ 

n’Igbo nke mgbanwe na nke mgbatị. Yul-Ifode (2005), Onụmajụrụ (2008) kọwara 

nsonazụ mgbanwe dịka nsonazụ na-abụ e tinye ha n’okwu ọbụla, ha enwee ike 

gbanwee tensị ahụ ma ọ bụ gbanwee nọmba ma ọ bụ aspeekịti. 

 

Nsonazụ mgbatị bụ mgbakwụnye ndị ọ na-abụ etinye ha n’okwu ọbụla ha na-agbatị 

nghọtaokwu ahụ n’agbanweghị nkejiasụsụ okwu ahụ dị na ya. Agbaedo (2015) 

kwukwara na mgbakwụnye dị ọtụtụ na nke mgbanwe nke ụfọdụ na-arụ ọrụ dịka nke 

ụtọasụsụ Emenanjọ (1978) kwetakwara na nsonazụ na-etinyesọ nghọta na ngwaa ọ dị 

na ya. 

 

Ụfọdụ ndi ọkammụta dịka Ogbarụ (1972), Emenanjọ 1978, 1982, 2015. ọnwụka 

(1999) na ndị ọzọ arụọla oke ọrụ gbasara nsonazụ n’asụsụ Igbo. Okafọ na Ewelụkwa 

(2018) kọwara na nsonazụ mgbatị bụ mgbakwụnye ndị ọ na-abụ e tinye ha n’okwu 

ọbụla ha, a na-agbatị nghọtaokwu ahụ n’agbanweghị. 

 

2.1.5: Ụdịdị Mkpụrụasụsụ  

Ọnọdụ mkpụrụasụsụ metụtara nghọta ọ na-enwe n’okwu nakwa ọnọdụ mkpụrụasụsụ 

dịka mmebere okwu mere o ji dị mkpa n’asụsụ ọbụla ọfọmata (2004:63). N’Igbo, e 

nwere ụzọ mkpụrụasụsụ abụọ Ikekọnwụ na ndị ọzọ (1999:46), ha bụ mkpụrụasụsụ 

nnọrọonwe na mkpụrụasụsụ ndabe. 

Ewelukwa na ọkafọ (2018:151), kwuru na mgbakwụnye dị ka aha ya siri dị so n’otu 

ụdị nkejiasụsụ Igbo. Ha bụ mọfịm ndabe ma ọ bụ ntado nke a na-agbakwụnye 

n’isingwaa, ogwengwaa ma ọ bụ nkpọaha. Mọfịm ndabe ma ọ bụ mgbakwụnye bụ nke 

n’enweghị ike ịkwụ naanị ya n’adabeghị n’irighiri okwu ọzọ. Ha adabaghị na 

mkpụrụokwu iji mee ka mkpụrụokwu nwee nghọta zuru oke. Mgbakwụnye (mọfịm 

ndabe) bụ irighiri okwu pekarịsịrị mpe ma nwee nghọta nke aka ya. Mgbakwụnye 

(mọfịm ndabe), anaghị adị na nkọwaokwu mana nghọta ha na mpụtara ha na-adi n’ime 

ụtọasụsụ. 

 

Mọfịm ma ọ bụ mkpụrụasụsụ nnọrọonwe bụ ụdịmkpụrụasụsụ nwere ike Ị nọrọ onwe 

ya n’atadoghị n’okwu ma ọ bụ mkpụrụasụsụ ọzọ ma ọ bụ n’ebughị mgbakwụnye ọbụla. 

Emenanjọ (2010:83) kọwara mkpụrụasụsụ nnọrọonwe dịka irighiri okwu ọbụla naanị 

ya na-akwụli nghọta ya ezuo oke ma pụta ihe. Mkpụrụasụsụ nnọrọonwe ọbụla na-abụ 

mkpụrụokwu e nwere ike ga na nkọwaokwu chọpụta mpụtara ya. Ụdị mkpụrụasụsụ a 

nwere ike ịbụ otu nkejiokwu ma ọ bụ karịa. imaatụ: 

chi → otu nkejiokwu 

efere → nkejiokwu atọ 

agba → nkejiokwu abụọ  

Ha na-abụkarịmkpụrụokwu nke aka ya. 

 

2.1.6: Mkpụrụasụsụ Ndabe 

Mkpụrụasụsụ Ndabe dịka aha ya siri dị, mkpụrụasụsụ ndabe bụ nke nenweghị ịkwụ 

naanị ya n’adabeghị n’irighiri okwu ọzọ. Mkpụrụasụsụ ndabe ọbụla bụ mọfịm ntado a 

na-ahụ ka ọ na-eso ma na-emepụta mkpụrụokwu tupu nghọta ya ezuo oke ma pụta ihe 

nke ọma. Mkpụrụasụsụ ndabe bụ nke nghọta ya na mpụtara ya dị n’ime ụtọasụsụ 

n’abụghị na nkọwaokwu. Mkpụrụasụsụ ndabe niile bụchasịrị mperipe, nke ka nke 

mgbakwụnye. 

 

Ngoesi (2004:70) na-akọwa na mgbakwụnye bụ irighi okwu ma ọ bụ mkpụrụasụsụ a 

na-agbakwụnye n’isingwaa ma ọ bụ irighiri okwu ndị ọzọ iji mepụta mkpụrụokwu ma 

ọ bụ iji gbanwe ma ọ bụ gbatịa nghọta mkpụrụokwu. Mgbakwụnye nwere ngalaba ndị 

a nganihu (prefix), nsonazụ (suffix), nnọnetiti (interfix) na nnọnime (Infix).  

 

Richard Nordọuist (2019) gara n'ihu kọwara anyị na abịa n'asụsụ Bekee na mọfịm bụ 

usoro e si etinye mọfịm ma ọ bụ mgbakwụnye bụ na mkpụrụokwu ka o wee tinyegharịa 

nghọta n'okwu ahụ iji nye ya nghọta ọzọ. Ọ gara n'iru kwuo na mgbakwụnye bụ isi 

sekpụ ntị n'imebe okwu ọhụrụ n'asụsụ Bekee. O kwukwara na ụdị affiụes abụọ e nwere 

bụ nganihu na nsonazụ. Ọmụmatụ- Ọ kọwara n'olu Bekee na nganihu dịka aha ya sị dị 

na ano n'ihu dịka "un-", "self-", na "re-", ebe nsonazụ dịka aha ya sị dị na ano n'azụ 

dịka "-hood", "-ing", or "-ed".   

 

2.1.7: Nganihu 

Nganihu bụ mkpụrụasụsụ a na-agbakwụnye n’ihu isingwaa iji mepụta okwu dị iche 

iche. N’asụsụ Igbo, ihe e ji emepụta nganihu bụ ụdaume na myiriụdaume.  

Ọmụmatụ:      Nganihu        isingwaa       mkpụrụokwu 

               a          +       gụ       →      agụ 

               e          +       si        →       esi 

               ị           +      ka       →        ịka 

               i           +      re        →       ire 

               o          +      gbuu   →       ogbuu 

               n          +      gwu    →       ngwu 

 

2.1.8: Nsonazụ 

Emenanjo na-akọwa na nsonazụ n’Igbo bụ ụdịdị a na-ahụ na mkpụrụokwu, ya bụ ụdị 

na-abụghị itinyeso nghọta na ngwaa nke e tinyere ha na ya. A chọpụtara ọma, n’usoro 

okwu nke nsonazụ n’Igbo nke e si na ngwaa emepụta na-egosi na ụmụ irighiri okwu 

ha ndị e nwere ike kee ha ụzọ abụọ. Ha bụ nke mgbanwe na nke mgbatị.   

 

Nsonazụ (sufix) bụ irighiri okwu ma ọ bụ mkpụrụasụsụ a na-agbakwụnye n’azụ 

isingwaa iji gbatị ma ọ bụ gbanwee nghọta ya. Ihe e ji eme nsonazụ bụ ụdaume ma ọ 

bụ mgbochiume nke ụdaume na-eso. Nsonazụ a na –etinye maka mgbanwe nzipụta 

okwu ka a na-akpọ nsonazụ mgbanwe (mflekshọnalụ). Ọ bụ ụdị nsonazụ a ka e ji 

ezipụta tensị na aspeekịtị tinyere nkwe na njụ. Nsonazụ nke nghọta o nwere pụrụ iche 

na nghọta isingwaa na-agbtikwa ma ọ bụ tinyeso nghọta n’isingwaa. A na-akpọ ụdị 

nsonazụ ahụ nsonazụ mgbatị (estenshọnalụ).  

Ọmumatụ: Nsonazụ mgbanwe  

                   gu + o → gụọ 

                   gụ + rụ → gụrụ 

                   gụ + ọ + la → gụọla 

                   gụ + ghị → gụghị 

                   je + re → jere 

                   je + e → jee         

 

Ọmụmatụ: Nsonazụ mgbatị. 

                   bu + fe → bufe 

                   bu + pụ → bupụ 

                   fe + ba → feba 

                   ri + kọ → rikọ 

                   me + bi → mebi 

                   je + mi → jemi  wdg. 

 

Nnọnetiti (interfix) bụ mgbakwụnye nke ọnọdụ ya na-adị n’etiti mkpụrụokwu iji kewaa 

ya nhatanha nke na ihe dị n’ihu ya ga-abụkwa ihe dị n’azụ ya. 

ọmumatụ:   

                   egwu + r + egwu  → egwuregwu 

                    ede + m + ede      → edemede 

                    agụ + m + agụ     → agụmagụ 

                    esi + me + si       →  esimesi 

                    nha + ta + nha     → nhatanha 

                    eri + me + ri        → erimeri 

 

Nnọnime (Infix): Nnọnime bụ nsonazụ nke na-abụghị ya kpesị azụ n’ebe e nwere karịa 

otu nsonazụ. 

ọmụmatụ: 

ga + fe + re → gafere 

fe + pụ + ta + ra → fepụtara  

kwu + ghe + pụ → kwughepụ. 

 

2.2: Atụtụ Mgbakwasa ụkwụ 

Nke a -egosi mmekọrịta dị n’etiti usorookwu, mwubeokwu na akpa okwu. Ọ lebakwara 

anya na nghọta ọkpụrụkpụ okwu. O na-ewepụta usoro, ndịiche na nkọwaokwu nke a 

gbasoro ezigbo usoro wee mebe. E nwere ụzọ abụọ e si agbaso usoro mmebeokwu ndị 

a. N’usoro mmebe mkpụrụasụsụ, nke a na-ahụkarị na “Post-Bloomfieldian American 

Linguistics”, a na-ahụ okwu dị mgbagwoju anya dịka mkparịta ụka nke mkpụrụasụsụ. 

N’ebe a, ntụcha mmebeokwu na-akọwa maka usorookwu nke mmebeokwu. Imaatu 

‘erila’ n’asụsụ Igbo bụ nke a na-agbakwụnye n’isingwaa dabara adaba ka o wee kwe 

nghọta. ọzọ n’asụsụ Bekee ndịnazụ okwu “walked”, “walk” dịka ngwaa agbakwụnyere 

“ed” nsonazụ nke mebere ya bụ okwu “walked”. Usoro mmebeokwu a bụ nke 

ewepụtara n’ime atụtụ “Distributed mọfọlọjị (Harley na Noyer, 1999)”.  

 

2.2.1: Ebumnuche. 

Ebumnuche Atụtụ a rụtụrụ aka na ndi a: Atụtụ Mmebeokwu a, na-akọwa na ụmụ 

irighiri okwu, mebere okwugasị ọ ga-adịrịrị n’ime mkpụrụokwu asụsụ ndi ahụ nwere  

n’usoro akpaokwu. Mmebeokwu nwere nkenụụdị abụọ nke na-ezipụta njirimara 

mkpụrụokwu ndị ahu buru ibu  na-ezipụtakwa etu e si emepụta okwu ọhụrụ. Atụtụ 

Mmebeokwu a a si n’aka (Jackendoff, 1975). ụdị mmebeokwu a ekwetaghị n’usoro 

(Langaker, 1987) echiche a, a nabataghị ọmụmụ ligwistiik nke e si n’iwu gbasoo ma ọ 

bụ nke edepụtara ma ewezuga ihe iwu lingwistiik jikọtara ya na iwu ọzọ n’otu oge. 

Imaatu: 

Bekee      bald – baldness 

                big   - bigness 

                black – blackness 

                british – brutishness 

 

3.0. Ntụcha Nchọpụta 

N’ebe a ka nwa nchọcha ga-eji oku atụtụ nchọcha na-agbanyere ya wee tụchaa ihe e 

kpebiri na ntụlegharị ọrụ nsonazụ ma tụchakwaa usoro mmebe ntimiwu n’asụsụ Igbo, 

iji nweta nchọpụta nchọcha.  

 

3.1: Ntụcha ọrụ Nsonazụ na Mmebeokwu  Ntimiwu n’Igbo 

Nsonazụ: N’ebe a, bụ otu n’ime mgbakwụnye e nwere n’asụsụ Igbo. A na-

agbakwụnye ya n’azụ okwu. Mkpụrụokwu a na-agbakwụnye nsonazụ nwere ike ịbụ 

isingwaa ma ọ bụ na-esote aha.  Ihe ndị mebere nsonazụ bụ ndị a:  

a. Otu mgbochiume  

b. Otu ụdaume 

ch. Otu myiriụdaume 

d. otu nkejiokwu ma ọ bụ karịa 

A. Nsonazụ nwere otu mgbochiume. {: 

Bekee     girls    girls 

             Boy    boys    

                         Desk   desks 

B. Nsonazụ nwere otu ụdaume  

i. Ọjọ → ọjọọ  

ii. Chụ → chụọ 

iii. Ri →    rie 

iv. Je →    jee     

 

Nsonazụ ndị nwere otu myiriụdaume  

i. Nje →  njem 

ii. Mbe → mbem 

 

Nsonazụ ndị nwere otu nkejiokwu 

i. Me + re →   mere 

ii. Chọ + rọ → chọrọ 

iii. Si + ri →     siri  

 

Ụdị nsonazụ e nwere n’Igbo 

a. Nsonazụ mgbanwe (Inflectional Suffiụ) 

b. Nsonazụ mgbatị (Eụtentional Suffiụ) 

 

A. Nsonazụ mgbanwe (Inflectional Suffiụ): Nke a bụ nsonazụ ụ na-abụ etinye ha 

n’okwu ọbụla, ha enwee ike gbanwee nkejiokwu ahụ ma ọ bụ gbanwee genda, pesin 

n’okwu  ndị ahụ ọ bụrụ na ha  bụ mkpọaha. O nwere ike gbanwee tensị na aspeekịtị 

ma na-ezipụtakwa ha.  

Ọmụmatụ:   

i. ụlọ (mkpọolu) 

    ụlọ ga (ụbara) 

ii. oche (mkpọolu) 

    oche ga (ụbara) 

Ọ gbanweela ụlọ na oche site na mkpọolu wee gaa n’ubara. 

b. Nsonazụ Mgbanwe na-adị ire na tensị. 

Ọmụmatụ: 

i. bụ – tensị 

ii. bụrụ – tensị nsonazụ 

iii. O bi na Nkwere 

iv. O bibu na Nkwere. 

v.  

Ọrụ Nsonazụ Mgbanwe 

Nsonazụ mgbanwe na-ezipụta ihe ndi a:- 

a. Ọ na-ezipụta ntimiwu (Imperative), site n’ịgbakwụnye a,e,o,ọ 

Ọmụmatụ: 

i. pụọ – pụ + ọ → pụọ  

ii. gba – gbaa ọsọ → gba + a → gbaa. 

iii. iii. za – zaa ụlọ → za + a → zaa. 

 

b. Ọ na-ezipụta ahịrịndụmọdụ (Hortative sentence) 

Ọmụmatụ: 

i. Ka anyị kwọọ aka – kwọ + ọ. 

ii. Ka anyị rie nri – ri + e 

iii. Ka anyị zaa ụlọ – za + a. 

Ch. Ọ na-ezipụta nsonazụ njụ (Negative suffiụ) ‘ghi’, ‘ghị‘. 

Ọmụmatụ:  

i. Jeghi →  o jeghi ụlọ 

ii. Zaghị → ọ zaghị ụlọ 

 

d. Ọ na-ezipụta aspeekiti. 

Ọmụmatụ: 

i. Zụọla → ọ zụọla ahịa 

ii. Tiri → o tiri akị 

 

e. Ọ na-ezipụta tensi. 

Ọmụmatụ:  

Biburu → Ngọzị biburu ebe a. 

 

f. Ọ na-ezipụta ahịrịnchọ. 

Ọmụmatụ:  

i. Ka m jee ya. 

ii. Ka m kwue ya. 

 

B. Nsonazụ mgbatị (Extentional Suffix): Iji nsonazụ mgbatị mepụta mtimiwu. 

Ntimiwu bu mkpụrụokwu na-egosi ọnọdụ onye na-ekwu okwu nọ na ya. ụfọdụ 

mkpụrụokwu e ji emepụta mtimiwu ha gụnyere: a/e/o/ọ. ọ bụ n’isingwaa nsonazụ ka a 

na-ahụkarị ha. Ntimiwu nwere ike igbanwe ma ọ bụ gbatịa okwu. O na-egosi iti iwu 

nye onye a na-agwa okwu. Ụfọdụ omume ntimiwu e  nwegasịrị n’Igbo gụnyere ndị a: 

 

A. i. sa + a → saa 

    ii. se + e → see 

   iii. gbu + o → gbuo 

B. i. ti + gbu + o → tigbuo 

    ii. gbu + kọ + nye + re → gbukọnyere  

   iii. ma + ju + cha + ra → majuchara. 

a.     gwụ                            kpọ 

       gwụla                          kpọkọ        

       gwụwala                      kpọkọta 

       gwụkpọ                       kpọkọtazi 

                                           kpọkọtarịị 

b.    je                                so           

       jere                             sota 

       jewere                         sotaka         

       jekpọrọ                        sotakarị 

ch.  gbu                              bu      

      gbuo                             bughị 

      gbuola                           bugharị 

      gbuolarị                         bugharịta        

     gbuolarịị                         bugharịtakwa 

                                            bugharịtakwacha         

d.  kwu 

     kwụchi 

     kwụchigha 

     kwụchighakwa 

     kwuchighakwanụ 

 

4.0. Nchịkọta Nchọpụta Nchọcha na Mmechi 

E meela ntụleghari ihe e derela banyere isiokwu nchọcha a. A tụchaala ihe ndị ahụ e 

derela wee mee ọtụtụ nchopụta gbasara ebumnuche e jiri malite nchọcha a. Ugbu a bụ 

ịchịkọta nchọpụta niile e mere iji nweta ebumnuche nchọcha. E mesịa nchịkọta ha a 

ga-eweta edemede nchọcha a na njedebe.  

 

Ihe a nyị chọpụtara na nchọcha a bụ nkọwa ihe bụ mmebeokwu dịka ngalaba ọmụmụ 

asụsụ e nwere n’Igbo. ọzọkwa, a rụtụkwara aka n’ihe bụ mkpụrụasụsụ dịka irighiri 

okwu pekarịsịrị mpe ma tụlekwa udịmkpụrụasụsụ ahụ e nwere dịka nke nnọrọonwe na 

nke  ndabe. N’ime nchọcha a, e nyochakwara mgbakwunye na ụdịdị ha dịka nganihu, 

nnonetit na nsonazụ. E lebakwara anya n’ihe bụ nsonazụ nakwa ụdị nsonazụ e nwere 

dịka nke mgbanwe na nke mgbatị. Nke anyị mere ntụcha na ya bụ nsonazụ mgbastịna 

ka e si e ji ha emepụta ntimiwu. Anyị ga-ahụ na a na-ahụ nsonazụ mgbatị ozigbo e 

tinyechara isingwaa na mkpụrụokwu Igbo. ụfodụ n’ime nsonazụ a na-agbakwụnye na-

abụ otu ụdaume (v) ebe ụfọdu na-abụ mgbochiume na ụdaume (cv + cv) ma were kwa 

ha zipụta ntimiwu. Olu e ji etinye nsonazụ mgbatị nke ntimiwu bụ olu ike (high tone). 

Na nchịkọta, ebumnobi nchọcha a bụ iwepụta ihe mgbado ụkwụ ga-enyere ndị na-amụ 

Igbo aka ma ghọta ngalaba di iche iche di n’edemede nchọcha a. N’ihi nke a, anyị na-

atụ anya na nchọcha a ga-abụrụ ogụụ ihe enyemaka imata ihe ọmụmụ ọrụ nsonazụ 

mgbati na-arụ na mmebeokwu nke ntimiwu. 

